
ᒪᓕᒐᓕᕆᓂᕐᒨᖓᔪᑦ ᑐᔅᓯᕋᐅᑏᑦ ᕿᑭᖅᑕᐃᑦ ᐃᒪᖏᓐᓂ ᐸᖅᑭᑦᑎᓂᕐᒧᑦ ᒥᓂᔅᑕᐅᑉ ᑎᓕᓯᔾᔪᑎᖏᓐᓄᑦ 

I. ᖃᓄᐃᑦᑑᓯᒪᓂᖏᑦ ᐱᒻᒪᕆᐅᓂᖏᓪᓗ  

ᕿᑭᖅᑕᐃᑦ (Belcher Islands) ᐊᕙᑎᑦᑎᓐᓃᑦᑐᑦ ᐊᒻᒪᓗ ᐆᒪᔪᑦ ᐱᒻᒪᕆᐅᒋᔭᐅᒻᒪᑕ (EBSA) ᓇᓗᓇᐃᖅᑕᐅᓚᐅᖅᓯᒪᔪᖅ 2011−ᒥ 

ᐊᖏᓂᖅᐹᖑᓪᓗᓂ ᕿᒥᕐᕈᔭᐅᓪᓗᓂ ᐃᖃᓗᓕᕆᔨᒃᑯᓐᓄ ᓇᓗᓇᐃᖅᑕᐅᓪᓗᓂᓗ ᐊᕙᑎᑦᑎᓐᓃᑦᑐᑦ ᐊᒻᒪᓗ ᐆᒪᔪᑦ ᐱᒻᒪᕆᐅᒋᔭᐅᒻᒪᑕ (EBSA) 

ᑲᓇᑕᐅᑉ ᐅᑭᐅᖅᑕᖅᑐᖏᓐᓂ (ᐃᖃᓗᓕᕆᔨᒃᑯᑦ 2011). 2019−ᒥ, ᓴᓂᑭᓗᐊᖅ ᐃᓱᒪᖅᓴᖅᓯᐅᓚᐅᕐᖓᑕ ᐊᖅᑮᒋᐊᒥᑦ ᕿᑭᖅᑕᐃᑦ ᐃᓚᒋᔭᐅᓗᓂ 

ᐃᒪᖏᑦ ᐸᖅᑭᔭᐅᓂᖏᑦ (MPA) ᐊᒻᒪᓗ ᑲᓇᑕᒥ ᓂᕐᔪᑎᖃᕐᕕᐅᓗᓂ (NWA) ᐸᖅᑭᔭᐅᓗᑎᑦ ᑕᒪᒃᑮᒃ ᐃᒪᒃᑯᑦ ᐱᕈᖅᑐᓪᓗ. ᕖᕝᕗᐊᕆᒥ 2023−ᒥ, 

ᕿᑭᖅᑕᐃᑦ ᓇᓗᓇᐃᖅᑕᐅᓪᓗᓂ ᐃᒪᕐᒥ ᒪᓕᓪᓗᒋᑦ ᐸᖅᑭᔭᐅᒋᐊᖃᕐᓂᖓᓐᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᐆᒪᔪᑦ ᐊᕙᑎᑦᑎᓐᓂ ᐱᒻᒪᕆᐅᓂᖏᑦ 

ᕿᑭᖅᑕᐃᑦ ᐊᒻᒪᓗ ᕿᑭᖅᑕᖅᑕᑦ (Belcher Islands) ᐊᔾᔨᒌᓐᖏᒻᒪᑎᒃ ᓄᓇᖏᑦ ᐃᒪᕕᓪᓗ ᐱᖓᓐᓇᖓᓂ ᑲᖏᖅᑐᐊᓘᑉ ᐃᒪᖓᓐᓂ. 

ᕿᑭᖅᑕᒐᓛᓗᐃᑦ ᑲᑎᑦᑐᒋᑦ ᑕᒫᓂ ᐊᖏᓂᓖᑦ 13,000 ᑭᓚᒥᑕᓂᒃ. ᕿᑭᖅᑕᐃᑦ ᐱᑕᖃᐃᓐᓇᓲᑦ, ᐆᒪᔪᖃᐅᖅᑐᑎᑦ, ᐱᒻᒪᕆᐅᒋᔭᐅᔪᓂᒃ 

ᐊᐅᒃᑲᓐᓂᓖᑦ. ᑕᒪᓐᓇ ᓄᓇᒋᔭᐅᓪᓗᓂᓗ ᐱᒻᒪᕆᐅᔪᖅ ᐊᒥᓱᓂᒃ ᐱᔾᔪᑎᖃᖅᑐᑎᑦ: 

• ᐱᕈᖅᑐᑦ ᐊᔾᔨᒌᓐᖏᑦᑐᑦ: ᐃᖅᑲᖓᓃᑦᑐᓂᒃ ᐊᒥᓱᓂᑦ ᐊᔾᔨᒌᓐᖏᑦᑐᓂᒃ ᐱᕈᖅᑐᑕᓕᒃ, ᓲᕐᓗ ᖁᖅᓲᔫᑦ, ᐊᔾᔨᒐᓗᖏᓪᓗ, ᓴᐅᓂᓖᑦ ᓯᓚᑖᒍᑦ 

(ᓲᕐᓗ ᐊᒻᒨᒪᔪᑦ) ᐱᑕᖃᐅᕐᖓᑦ ᑕᒫᓂ, ᐊᒥᓱᓂᓪᓗ ᓂᕿᑦᑎᐊᕚᓗᓐᓂᑦ ᐱᑕᖃᐅᖅᑐᓂ (ᓲᕐᓗ ᕿᓚᓗᒐᕐᓂᑦ, ᐊᐃᕕᕐᓂᑦ, ᒥᑎᕐᓂᑦ, 

ᓇᓄᕐᓂᑦ, ᓇᑦᑎᓂᑦ) ᐱᑕᖃᕐᒥᔪᑦ. ᓄᓇᓕᓐᓂᑦ ᐆᒪᔪᖅᑕᖃᕐᒥᔪᖅ ᒪᑯᓂᖓ: ᐊᕕᓐᖓᕐᓂᑦ, ᑎᕆᒐᓂᐊᑦ, ᐅᑲᓕᑦ ᓄᓇᒥᒻᒥᔪᑦ. ᓯᔾᔭᖏᓐᓂ 

ᖃᓂᒋᔭᖏᓐᓂ ᓴᓂᑭᓗᐊᖅ ᐃᖃᓗᑦᑕᖃᐅᖅᑐᓂ, ᑲᓇᔪᕐᓂᑦ, ᐆᒐᕐᓂᑦ, ᐃᖃᓗᓐᓂᑦ ᐊᔾᔨᒌᓐᖏᑦᑐᓂᒃ (lumpfish), ᐊᐃᖅᑕᔫᓐᓂᒃ, 

ᖂᖅᓱᔫᓐᓂᑦ ᖃᓂᖅᑑᓂᓪᓗ (ᒋᐅᓪᑯᕋᐃᔅ ᐊᒻᒪᓗ ᕌᐳᑦᓴᓐ, 2000). 

• ᐱᔾᔪᑎᒋᓪᓗᐊᖅᑕᖏᑦ ᐱᓇᓱᐊᕐᓂᖏᓐᓂ: ᕿᑭᖅᑕᐃᑦ ᐱᓕᕆᔨᓪᓗᐊᑕᐅᒻᒪᑕ ᓄᓇᒥ ᓂᕐᔪᑎᓂᓪᓗ ᐃᓱᒪᒋᔭᐃᓐᓇᕆᔭᕆᐊᖃᕐᖓᒋᑦ 

ᐊᐅᔭᒃᑯᑦ ᓂᓪᓚᓱᑦᑎᓪᓗᒍ ᐃᒪᖏᓐᓂ ᐱᑕᖃᕈᔪᑦᑐᐊᓘᒻᒪᑕᓗ (ᒐᓪᐳᕋᑦ ᐊᒻᒪᓗ ᓚᕉᔅᑦ, 2011).  

• ᐊᖅᑯᓵᖅᑕᕐᕕᐅᓂᖓ ᐆᒪᔪᓄᑦ ᐃᕐᓂᐅᕐᕕᐅᓪᓗᓂᓗ: ᕿᑭᖅᑕᐃᑦ (Belcher Islands) ᐅᑭᐅᒃᑯᑦ ᕿᓚᓗᒐᖅᑕᖃᓲᖑᒻᒥᔪᑦ ᐊᐃᕕᕐᓂᓪᓗ, 

ᓂᕿᔅᓴᖅᓯᐅᖅᐸᑦᑐᑎᑦ ᓇᓄᕐᓄᑦ, ᐊᒥᓱᐊᓗᓐᓂᓪᓗ ᒥᑎᖅᑕᖃᖅᐸᑦᑐᓂ. ᐊᒻᒪᓗ ᐃᒪᐃᑦ ᐃᖅᑲᖏᓐᓂ ᐱᕈᖅᑐᖃᐅᖅᑐᑎᑦ 

ᐊᔾᔨᒌᓐᖏᑦᑐᓂᒃ (ᐃᖃᓗᓕᕆᔨᒃᑯᑦ, 2011).  

• ᓯᓚᓕᕆᓂᕐᒧᑦ ᐊᑐᐊᒐᐃᑦ: ᐊᒥᓱᓂᓗ ᐊᐅᒃᑲᓐᓂᓕᖅᑕᐅᖃᖅᑐᓂ ᕿᑭᖅᑕᓂ ᐆᓐᓇᖅᑯᑎᐅᔪᓐᓇᖅᑐᑎᑦ, ᓄᓇᒥᓐᖔᖅᑐᓂᒃ ᒑᓯᕈᔪᓐᓂᒃ 

ᐊᒻᒪᓗ ᑕᕆᐅᖑᓐᖏᑦᑐᖅ ᐃᒪᕕᓪᓗ ᑲᑎᑉᐸᒻᒥᔪᑦ ᓯᓚᖓ ᐊᔾᔨᒋᒍᓐᓃᖅᑐᓂᐅᒃ, ᖃᓂᑦᑐᓄᑦ ᐊᕕᑦᑐᖅᓯᒪᔪᓄᓪᓗ ᓯᓚᖓ 

ᐊᔾᔨᒌᖃᑦᑕᖏᑦᑐᑦ. ᓯᑯᕙᓪᓕᐊᖃᑦᑕᖅᑐᓂᓗ ᐃᓚᖓ ᐃᖏᕐᕋᓂᖓᓐᓄᓪᓗ ᐊᐅᒃᑲᕐᓂᓕᐅᑉ ᐱᔾᔪᑎᖃᖅᓯᓐᓈᖅᑐᓂ (ᐃᖃᓗᓕᕆᔨᒃᑯᑦ, 

2011). 

• ᖃᐅᔨᒪᔭᑐᖃᐃᑦ: ᓴᓂᑭᓗᐊᕐᒥᔪᑦ ᓇᒻᒥᓂᖅ ᑕᐃᕙᑦᑐᑦ ᓴᓂᑭᓗᐊᕐᒥᐅᑦ, ᑐᑭᓕᒃ “ᕿᑭᖅᑕᕐᒥᐅᑦ” (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 

2014). ᐃᓄᖃᓕᓚᐅᖅᓯᒪᔪᖅ ᕿᑭᖅᑕᓂ ᑖᕙᓂᐊᓗᒃ 700-500 ᑲᓚᐃᓲᑎᑕᖃᓚᐅᖅᑎᓐᓇᒍ (BC) (ᒪᒃᓯᐅᓪ 1985). ᓂᕿᔅᓴᖅᓯᐅᓲᑦ 

ᐃᒪᕐᒥᐅᑕᕐᓂᑦ ᖂᖅᓱᔫᕐᓂᑦ, ᐊᐃᖅᑕᔫᕐᓂᑦ ᐊᓯᖏᓐᓂᓪᓗ ᓄᓇᓕᓐᓂ ᐃᒃᑲᑦᑐᒥ ᐱᔭᐅᕙᑦᑐᑦ, ᓄᓗᐊᕐᓂᑦ ᐊᑐᖅᑐᑎᑦ. ᓴᓂᑭᓗᐊᕐᒥᐅᑦ 

ᕿᓚᓗᒃᑭᐊᓲᑦ ᐊᐃᕝᕙᓂᐊᖅᑐᑎᓪᓗ (ᓯᓚᕐᔪᐊᒥ ᓂᕐᔪᑎᓕᕆᔩᑦ ᑮᓇᐅᔭᐃᑦ (WWF), 2021). ᓴᓂᑭᓗᐊᕐᒥᐅᑦ ᐃᕕᔅᓱᒐᖅᓯᐅᖅᐸᒻᒥᔪᑦ 

ᓯᔾᔭᓂ ᐃᕕᐅᔭᓕᐊᕆᓂᐊᖅᑐᓂᑦ (ᓗᐊᕋᓐᔅ, 2018).  

ᑕᐃᒪᓕ, ᕿᑭᖅᑕᐃ ᐊᔾᔨᐅᖏᑦᑐᓂᒃ ᓂᕿᔅᓴᖅᓯᐅᕐᕕᐅᕙᑦᑐᑦ ᐱᒻᒪᕆᐊᓘᓪᓗᑎᓪᓗ ᐊᓯᖏᓐᓄᑦ ᐆᒪᔪᓄᑦ, ᐊᔾᔨᐅᖏᑦᑐᓂᒃ 

ᐃᒪᕐᒥᐅᑕᖅᑕᖃᐅᖅᑐᓂ ᐱᖅᑯᓯᕐᒥᑦ ᐊᑐᖅᑐᑎᑦ ᓴᓂᑭᓗᐊᕐᒥᐅᑕᐃᑦ ᐱᓇᓱᐊᖃᑦᑕᓲᑦ. 

  



ᐃᒫᒃ ᐱᔪᒪᓂᖏᑦ 

ᐋᖅᑭᑦᑕᐅᓂᖓ ᒥᓂᔅᑕᒧᑦ ᑎᓕᓯᔾᔪᑎ ᐃᒪᖏᑦ ᐸᖅᑭᔭᐅᓂᖏᑦ (MPA) ᒪᓕᓪᓗᑎᑦ ᐃᒪᕕᒻᒧᑦ ᐱᖁᔭᕐᓂᑦ ᑐᔅᓯᕋᐅᑕᐅᔪᓂᑦ ᕿᑭᖅᑕᓄᑦ 

ᐸᖅᑭᔭᐅᔾᔪᑎᐅᑲᐃᓐᓇᕋᔭᖅᑐᖅ ᐊᒻᒪᓗ ᓯᕗᓪᓕᖅᐹᒥ ᐊᑯᓂᒧᑦ ᐃᒪᕐᒥᑦ ᐸᖅᑭᑦᑎᓕᕋᔭᖅᑐᑦ ᕿᑭᖅᑕᓂᑦ. ᐸᖅᑭᑦᑎᔾᔪᑎᖃᑲᐃᓐᓇᕐᓗᑎᑦ, ᑲᓇᑕᐅᑉ 

ᒐᕙᒪᒃᑯᖏᓐᓂ ᕿᒥᕐᕈᓂᐊᕐᖓᑕ ᐊᑯᓂᒧᑦ ᐸᖅᑭᑦᑎᓕᕋᔭᕐᖓᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ, 

ᕿᒥᕐᕈᔭᐅᑦᑎᐊᓚᐅᕐᓗᑎᑦ ᑲᑎᒪᑎᑦᑎᓗᑎᓪᓗ. ᐃᓱᒪᖅᓴᖅᓯᐅᕐᓗᑎᑦ ᐊᑯᓂᒧᑦ ᐱᐅᖅᓱᐊᕐᓂᕐᒧᑦ ᐱᖃᓯᐅᔾᔨᒻᒪᑕ ᐃᓄᐃᑦ ᐸᖅᑭᔭᐅᓂᖏᓐᓂ 

ᐱᐅᖅᓱᐊᓂᕐᒧᓪᓘᖓᔪᓂᒃ ᑕᒫᓂ (IPCA). 

ᒥᓂᔅᑕᐅᑉ ᑎᓕᓯᔾᔪᑎᖓ ᐃᒪᖏᑦ ᐸᖅᑭᔭᐅᓂᖏᑦ (MPA) ᐱᕕᖃᖅᑎᑕᐅᒐᔭᖅᑐᑦ ᒥᓂᔅᑕ ᐃᖃᓗᓕᕆᔨᒃᑯᓐᓄᑦ, ᐃᒪᕕᒻᒥ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ 

ᓄᖅᑲᖓᑎᑲᐃᓐᓇᕐᓗᒋᑦ ᖃᓄᐃᓘᕐᓂᐅᖃᑦᑕᖅᑐᑐᖃᐃᑦ ᐅᑭᐅᓄᑦ ᑕᓪᓕᒪᓄᑦ ᑎᑭᓪᓗᒍ. ᐃᒫᒃ ᑐᑭᖃᖅᑐᖅ ᓄᑖᓂᑦ ᖃᓄᐃᓘᖅᑎᑦᑎᔪᖃᓐᖏᓪᓗᓂ 

ᓇᓗᓇᐃᖅᑕᐅᓚᐅᖅᑎᓪᓗᒍ. ᖃᓄᐃᓘᕐᓂᐅᖃᑦᑕᓚᐅᖅᑐᓂᒃ, ᐅᕝᕙᓘᓐᓃᑦ ᐱᕕᖃᖅᑎᑕᐅᔪᓂᒃ, ᑐᔅᓯᕋᐅᑎᒥᑦ ᕿᑭᖅᑕᓂ ᐃᒪᖏᓐᓂ 

ᐸᖅᑭᔭᐅᓂᖏᑦ (MPA) ᑕᖅᑭᓄᑦ 12−ᓄᑦ ᓯᕗᓂᖓᓐᓂ ᓇᓗᓇᐃᖅᑕᐅᓚᐅᖅᑎᓐᓇᒍ ᐃᓱᒪᒋᔭᐅᒐᔭᖅᑐᑦ ᑲᔪᓰᓐᓇᕐᓂᖓᓐᓂ ᐊᒻᒪᓗ 

ᑲᔪᓯᑎᑕᐅᒍᓐᓇᕋᔭᖅᑐᑦ ᑐᔅᓯᕋᐅᑕᐅᔪᒥᑦ ᐃᒪᖏᑦ ᐸᖅᑭᔭᐅᓂᖏᑦ (MPA). 

 

II. ᑐᔅᓯᕋᐅᑕᐅᔪᑦ ᑐᕌᒐᔅᓴᐃᑦ ᕿᑭᖅᑕᓄᑦ 

ᐱᐅᖅᓱᐊᓂᕐᒧᑦ ᑐᕌᒐᐃᑦ ᐊᖏᔪᐊᓗᓐᓂᑦ ᑐᑭᓖᑦ ᓇᓗᓇᐃᔭᐃᓯᒪᔪᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᖅᑭᔭᐅᔪᔅᓴᓂᒃ ᐱᐅᖅᓱᐊᕐᓂᒨᖓᔪᓂᒃ. ᑖᒃᑯᓄᖓ 

ᐃᒪᖏᑦ ᐸᖅᑭᔭᐅᓂᖏᑦ (MPA) ᒪᓕᑦᑐᒋᑦ ᐃᒪᕕᒻᒧᑦ ᐱᖁᔭᓂᑦ ᐱᐅᖅᓱᐊᕐᓂᕐᒧᑦ ᑐᕌᒐᖏᓐᓂ ᐅᖃᐅᓯᐅᒋᐊᓕᒃ ᐸᖅᑭᔭᐅᓂᕐᒧᑦ ᐱᐅᖅᓱᐊᓂᕐᒥᓪᓗ 

ᐃᒪᕐᒥᐅᑕᕐᓂᑦ ᓂᕐᔪᑎᓂᒃ, ᐊᔾᔨᐅᖏᑦᑐᓂᑦ ᓇᔪᒐᕐᓂᑦ ᐆᒪᔪᓄᑦ, ᐊᔾᔨᒌᓐᖏᑦᑐᓂᒃ ᐆᒪᔪᓂᒃ, ᐊᒻᒪᓘᓐᓃᑦ ᓇᔪᖅᑕᐅᕙᑦᑐᓂᒃ ᓂᕐᔪᑎᓂᒃ. ᑕᒪᒃᑯᐊ 

ᑐᕌᒐᐃᑦ ᐊᑐᐊᖅᓯᔾᔪᑕᐅᔪᑦ ᐊᑐᖅᑕᐅᑲᐃᓐᓇᕐᓗᑎᑦ ᐱᓕᕆᐊᓄᑦ ᐊᑯᓂᒧᓪᓗ ᑐᕌᒐᖏᓐᓂ ᐋᖅᑭᔅᓱᐃᓗᑎ, ᓯᕗᓂᔅᓴᑎᓐᓄᑦ. 

ᐅᑯᐊ ᑎᑎᕋᖅᓯᒪᔪᑦ ᑐᔅᓯᕋᐅᑕᐅᔪᑦ ᕿᑭᖅᑕᓄᑦ. ᐊᐃᑉᐸᖏᑦ ᑎᑎᕋᖅᓯᒪᔪᑦ ᒪᓕᑦᑐᑦ ᐱᓕᕆᐊᖑᓂᐊᖅᑐᓂᒃ ᑲᑐᔾᔨᔪᓂᒃ ᓯᓚᕐᔪᐊᒥ 

ᓇᓗᓇᐃᖅᓯᔾᔪᑎᓂᒃ ᐱᔪᓐᓇᐅᑎᖏᓐᓂ ᓄᓇᖃᖅᑳᖅᓯᒪᔪᓄᑦ ᐱᖁᔭᕐᓂᑦ ᐱᒋᐊᕈᑎᖏᓐᓂ ᐊᒻᒪᓗ ᐊᑐᓕᖁᔭᐅᓯᒪᔪᓂᒃ ᕿᑭᖅᑕᓂ ᓱᓕᔪᓂᒃ 

ᑭᓪᓕᓯᓂᐊᖅᑎᒃᑯᖏᓐᓄᑦ. 

(1) ᐃᑲᔪᖅᑐᕈᒪᓪᓗᒋᑦ ᐱᐅᖅᓱᐊᓂᕐᒧᑦ, ᐸᖅᑭᑦᑎᓂᕐᒧᓪᓗ ᐊᒻᒪᓗ ᑐᑭᓯᐅᒪᒃᑲᓂᕐᓗᒋᑦ ᐃᒪᕐᒥᐅᑕᐃᑦ ᕿᑭᖅᑕᓂᑦ, ᐱᖃᓯᐅᑎᓪᓗᒋᑦ ᓂᕐᔪᑏᑦ 

ᐊᓯᖏᓪᓗ ᐆᒪᔪᑦ, ᐱᒻᒪᕆᐊᓘᒻᒪᑕ ᐃᓄᓐᓄᑦ ᐊᒻᒪᓗ ᐃᓄᐃᑦ ᐱᖅᑯᓯᖏᓐᓄᑦ. 

(2) ᐃᑲᔪᖅᑐᕈᒪᓪᓗᒋᑦ ᐃᓄᐃᑦ ᓯᕗᓕᖅᑎᐅᓂᖏᑦ ᐱᐅᖅᓱᐊᓂᕐᒧᑦ ᕿᑭᖅᑕᐃᑦ ᑲᔪᓯᑦᑎᐊᖁᓪᓗᒋᑦ ᐃᓄᐃᑦ ᐱᖅᑯᓯᖏᑦ, ᐅᑉᐱᕆᔭᖏᑦ 

ᐊᑐᖃᑦᑕᖅᑕᖏᓐᓂᓪᓗ, ᒪᑯᐊᓗ ᐱᕙᓪᓕᐊᖏᓐᓇᖅᑐᑦ ᑭᖑᕚᓄᓪᓗ ᐅᓂᒃᑲᐅᓯᐅᕙᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓄᐃᑦ 

ᐱᑦᑎᐊᕆᐊᖃᕐᓂᖏᓐᓂ ᐊᒻᒪᓗ ᒪᓕᒋᐊᖃᕐᓂᖏᓐᓂ. 

 

  



III. ᓄᓇᓐᖑᐊᖅ ᑭᓪᓕᖏᓪᓗ 

ᑐᔅᓯᕋᐅᑎᐅᔪᑦ ᑭᓪᓕᖏᓐᓂ ᕿᑭᖅᑕᐃᑦ ᑐᓂᔭᐅᓚᐅᖅᑐᑦ ᕿᑭᖅᑕᓂᒃᑯᓐᓂ. ᑖᒃᑯᐊ ᑭᓪᓕᖏᑦ ᑕᑯᔅᓴᐅᔪᑦ ᑎᑎᖅᑐᒐᖅᓯᒪᔪᒥᑦ 1−ᒥ. 

ᐊᖅᑭᑦᑕᐅᑉᐸᑕ, ᑭᓪᓕᖏᑦ ᒪᓕᓐᓂᐊᖅᑐᑦ ᓄᓇᕗᑦ ᓄᓇᑖᕈᑎᖏᓐᓂ ᑕᐃᑲᓂ ᕿᑭᖅᑕᓂ (Belcher Islands) ᐱᖃᓯᐅᑎᓐᖏᑦᑐᖅ 

ᐱᖓᓐᓇᖅᐸᓯᖓᓐᓃᑦᑐᖅ ᑲᓇᓐᓇᖅᐸᓯᒻᒥ ᓄᓇᕕᒻᒦᑦᑐᒥᑦ ᖄᖓᓃᒻᒪᑕ. ᑭᓪᓕᖏᑦ ᐱᖃᓯᐅᔾᔨᖏᒻᒥᔪᑦ ᖃᓂᒋᔭᖓᓐᓃᑦᑐᒥᑦ ᑎᑎᕋᖅᓯᒪᔪᖅ ᐃᓚᖓᓐᓂ 

1−ᒥ. ᑐᑭᖏᑦ ᓄᓇᕗᑦ ᓄᓇᑖᕈᒥ ᐊᑐᐃᓐᓇᐅᔪᓂᓪᓗ ᑭᓪᓕᖃᕐᕕᐅᔪᓄᑦ ᐊᖏᕈᑎᒥᑦ ᐊᑎᓕᐅᖅᑕᐅᓚᐅᖅᓯᒪᔪᒥ ᔮᓐᓄᐊᕆᒥ 18, 2024 ᑖᒃᑯᓂᖓ 

ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂ. 

 

ᑎᑎᖅᑐᒐᖅᓯᒪᔪᖅ 1. ᓄᓇᓐᖑᐊᖅ ᑭᓪᓕᖏᑦ ᑕᑯᔅᓴᑦ ᑐᔅᓯᕋᐅᑕᐅᓯᒪᔪᒧᑦ ᕿᑭᖅᑕᐃᑦ ᐃᒪᖏᑦ ᐸᖅᑭᔭᐅᓂᖏᑦ (MPA). 

  



IV. ᓱᔭᕆᐊᖃᓐᖏᓐᓃᑦ ᖃᓄᐃᓘᕈᓐᓇᕐᓂᖏᓐᓂᓪᓗ 

ᐱᔭᕆᐊᖃᓐᖏᑦᑐᑦ ᐃᒪᖏᑦ ᐸᖅᑭᔭᐅᓂᖏᑦ (MPA) ᖃᓄᐃᓘᖅᑎᑦᑎᓗᑎᑦ ᐸᕝᕕᓴᒐᔭᖅᑐᓂᒃ, ᓱᕋᐃᒐᔭᖅᑐᓂᒃ, ᓯᖁᒥᑦᑎᒐᔭᖅᑐᓂᑦ ᐅᕝᕙᓘᓐᓃᑦ 

ᐲᔭᖅᑕᐅᓂᖏᓐᓂ ᐃᒪᖏᑦ ᐸᖅᑭᔭᐅᓂᖏᑦ (MPA) ᐊᔾᔨᐅᖏᑦᑐᓂᓪᓗ ᓄᓇᓕᑦ ᐃᑦᑕᕐᓂᓴᖅᑕᓕᓐᓂᑦ ᐅᕝᕙᓘᓐᓃᑦ ᐃᒪᕐᒥ ᐱᕈᖅᑐᕋᓛᕐᓂᑦ 

ᐅᕝᕙᓘᓐᓃᑦ ᐃᓚᖏᓐᓂ ᓇᔪᒐᕐᓂᑦ ᐆᒪᔪᓄᑦ, ᐅᕝᕙᓘᓐᓃᑦ ᑕᐃᒪᐃᑦᑐᕈᔪᓐᓂᒃ.  

ᑭᓯᐊᓂᓕ ᐃᓚᖏᑦ ᖃᓄᐃᓘᕐᓂᐅᔪᑦ ᐱᔪᓐᓇᖅᑎᑕᐅᔪᑦ. ᖃᓄᐃᓘᕐᓂᐅᔪᑦ ᐊᑖᓂ ᑲᔪᓯᒍᓐᓇᖅᑐᑦ ᕿᑭᖅᑕᓂ ᑲᔪᓯᓐᓂᖅᑲᑦ ᐃᒪᖏᑦ ᐸᖅᑭᔭᐅᓂᖏᑦ 

(MPA) ᒥᓂᔅᑕᐅᑉ ᑎᓕᓯᔾᔪᑎᖏᑦ: 

• ᐱᔪᓐᓇᐅᑎᖏᑦ ᒪᓕᑦᑐᑦ ᓄᓇᕗᑦ ᐊᖏᕈᑎᖓᓐᓂ ᐅᑉᐱᕆᔭᐅᔪᑦ ᒪᓕᑦᑐᑎᑦ ᐃᓗᐊᓂ ᑭᓪᓕᖏᓐᓂ ᓄᓇᕗᒻᒥ 

• ᖃᓄᐃᓘᕐᓂᐅᔪᑦ (ᑎᑎᕋᖅᓯᒪᔪᑦ ᐊᑖᓂ) ᐊᕐᕌᒎᑉ ᐃᓗᐊᓂ ᓯᕗᓂᖓᓐᓂ ᓇᓗᓇᐃᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᖃᓄᐃᓘᕐᓂᐅᔪᓂᒃ 

ᐱᔪᓐᓇᖅᑎᑕᐅᔪᓂᒃ ᒪᓕᑦᑐᑎᑦ ᒪᓕᒋᐊᓕᓐᓂᒃ ᒐᕙᒪᑐᖃᒃᑯᑦ ᒪᓕᒐᖏᓐᓂ ᐅᕝᕙᓘᓐᓃᑦ ᒪᓕᒐᕋᓛᖏᓐᓂ ᑲᓇᑕᒥ 

ᐊᕕᑦᑐᖅᓯᒪᔪᓂᒃ/ᐅᑭᐅᖅᑕᖅᑐᒥᓪᓗ 

• ᖃᐅᔨᓴᕐᓂᐅᔪᑦ ᒪᓕᒋᐊᓖᑦ ᐱᐅᖅᓱᐊᓂᕐᒧᑦ ᑐᕌᒐᖏᓐᓂ ᑖᒃᑯᓂᖓ ᐃᒪᖏᑦ ᐸᖅᑭᔭᐅᓂᖏᑦ (MPA)  

• ᐊᑦᑕᓇᖅᑕᐃᓕᒪᓃᑦ, ᐅᐊᑦᑎᓃᑦ ᑐᐊᕕᕐᓇᖅᑐᓪᓗ 

ᐃᓗᐊᓂ ᐃᒪᕕᒻᒧᑦ ᐱᖁᔭᐃᑦ ᐃᖃᓗᓕᕆᔨᒃᑯᑦ ᐊᑐᓕᖅᑎᑦᑎᒐᔭᖅᑐᑦ ᐃᒪᖏᑦ ᐸᖅᑭᔭᐅᓂᖏᑦ (MPA) ᒥᓂᔅᑕᒥ ᑎᓯᔾᔨᔪᑎᒥᑦ ᐊᓯᖏᓐᓂ 

ᖃᓄᐃᓘᖅᑎᑕᐅᒋᐊᖃᕋᔭᓐᖏᑦᑐᑦ ᑎᓯᔾᔪᑎᒃ ᐊᑐᕐᓂᖓᓐᓂ, ᐅᑭᐅᓄᑦ ᑕᓪᓕᒪᓄᑦ ᑎᑭᒍᓐᓇᖅᑐᖅ. 

V. ᑎᑎᕋᖅᓯᒪᔪᑦ ᓱᓕ ᖃᓄᐃᓘᕐᓂᐅᖃᑦᑕᖅᑐᓄᑦ 

ᖃᓄᐃᓘᖏᓐᓇᕐᓂᐊᖅᑐᑦ ᕿᑭᖅᑕᐃᑦ ᐃᒪᖏᑦ ᐸᖅᑭᔭᐅᓂᖏᑦ (MPA) ᒥᓂᔅᑕᒧᑦ ᓇᓗᓇᐃᖅᑕᐅᒻᒪᑦ ᒪᓕᓪᓗᑎᑦ ᐃᒪᕐᒥ ᐱᖁᔭᕐᓂᑦ. ᑐᑭᖏᑦ 

ᑲᔪᓰᓐᓇᖅᑐᑦ ᐱᓕᕇᓐᓇᖅᑐᑎᑦ ᐊᕐᕌᒍᒥ ᐊᑕᐅᓯᕐᒥᑦ ᓯᕗᓂᖓᓐᓂ ᓇᓗᓇᐃᖅᑕᐅᓯᒪᑎᓪᓗᒋᑦ, ᐅᕝᕙᓘᓐᓃᑦ ᖃᓄᐃᓘᕐᓂᐅᔪᑦ ᐱᔪᓐᓇᖅᑎᑕᐅᓪᓗᑎᑦ 

ᐊᑐᕆᐊᓕᓐᓂ ᒪᓕᓪᓗᑎᑦ ᒐᕙᒪᑐᖃᒃᑯᑦ ᐱᖁᔭᖏᓐᓂ ᐅᕝᕙᓘᓐᓃᑦ ᒪᓕᒐᕋᓛᖏᓐᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ/ᐅᑭᐅᖅᑕᖅᑐᓪᓗ.  

ᖃᓄᐃᓘᕐᓂᐅᔪᑦ ᑐᔅᓯᕋᐅᑕᐅᔪᒥᑦ ᕿᑭᖅᑕᐃᑦ ᐃᒪᖏᑦ ᐸᖅᑭᔭᐅᓂᖏᑦ (MPA) ᑭᓪᓕᖏᓐᓂ ᓇᓗᓇᐃᖅᑕᐅᓯᒪᔪᑦ ᐊᔾᔨᒌᓐᖏᑦᑐᓂᑦ 

ᖃᓄᐃᓘᕈᓐᓇᖅᑎᑕᐅᓂᖏᓐᓂ ᐃᒪᖏᓐᓂ ᐸᖅᑭᔭᐅᔪᒥᑦ (MPA): 

• ᐊᓯᕙᕐᓂᖅ ᒥᑭᒋᐊᓕᖅᓱᐃᓂᕐᓗ 

• ᐃᖃᓗᒐᓱᐊᕐᓂᖅ 

• ᐃᒪᐅᑉ ᐊᖅᑯᑎᖏᓐᓂ ᓄᐊᑦᑎᓂᖅ 

• ᐃᒪᒃᑰᕐᓂᖅ 

• ᑲᓇᑕᒥ ᐅᓇᓖᑦ ᖃᓄᐃᓘᕐᓂᖏᑦ ᑖᒃᑯᐊ ᐅᓇᓖᑦ 

• ᑲᓇᑕᒥ ᓯᑯᓯᐅᑏᑦ ᖃᓄᐃᓘᕐᓂᖏᑦ ᑲᒪᑎᓪᓗᒋᑦ ᑲᓇᑕᒥ ᓯᑯᓯᐅᓂᕐᒥᑦ 

• ᐳᓚᕋᖅᑐᓕᕆᓂᖅ 

• ᒥᕐᖑᐃᖅᓯᕐᓂᖅ 

• ᐃᓕᓐᓂᐊᖅᑐᓕᕆᓂᕐᒨᖓᔪᓂᒃ 

• ᐃᖏᕐᕋᕙᑦᑐᑦ ᓯᑯᒃᑯᑦ ᐊᐅᓚᐅᑎᓕᓐᓂᑦ ᐊᐅᓚᐅᑎᖃᓐᖏᑦᑐᓂᓪᓗ 

• ᖃᐅᔨᒪᔭᑐᖃᖏᓐᓂ ᐱᖅᑯᓯᕐᒥᓂᓪᓗ ᖃᐅᔨᓴᕐᓂᕐᒥᑦ 

• ᖃᐅᔨᓴᖅᑎᒻᒪᕇᑦ ᖃᐅᔨᓴᕐᓂᖅ 

• ᐊᔾᔨᓕᐅᕆᓂᖅ 

• ᖃᓄᐃᓘᖅᑎᑕᐅᓂᖏᑦ ᑖᒃᑯᓄᖓ ᑭᓯᐊᓂ ᒪᓕᓐᖏᑦᑐᓂᑦ ᓄᓇᕗᑦ ᐊᖏᕈᑎᖏᓐᓂ 

 

ᖃᐅᔨᒃᑲᐃᒐᔭᖅᑯᑎᑦ ᖃᐅᔨᒪᓐᓂᕈᕕᑦ ᐊᓯᖏᓐᓂ ᖃᓄᐃᓘᖅᑐᖃᕐᒪᖔᖅ ᐅᕙᓂ ᖁᓛᓂ ᑎᑎᕋᖅᓯᒪᓐᖏᑦᑐᓂᑦ.  

